
     ORODHA YA SHUGHULI ZA LEO 

                   _______________ 

        MKUTANO WA KUMI NA MOJA 
 

KIKAO CHA HAMSINI NA SABA – TAREHE 25 JUNI, 2018 

 
I. DUA: 

 
II. MASWALI: 

 
OFISI YA RAIS (TAMISEMI): 
 
479.  MHESHIMIWA DAIMU IDDI MPAKATE 

(TUNDURU KUSINI): 

 
Atamuuliza Mheshimiwa Waziri wa Nchi, Ofisi ya 
Rais (TAMISEMI):- Katika kampeni za uchaguzi 
mwaka 2010  Rais wa Awamu ya Nne aliahidi 
kujenga Kituo cha Afya katika Mji wa Nalasi na 
kutoa gari la Wagonjwa katika Kituo cha Afya 
Mchoteka:- 
 
(a) Je, ni lini Serikali itatoa fedha kwa ajili ya 

ujenzi wa Kituo cha Afya Nalasi; 
 
(b) Je, ni lini Serikali itatoa gari la Wagonjwa 

katika Kituo cha Afya Mchoteka. 

480.  MHESHIMIWA ISSA ALI MANGUNGU 
(MBAGALA): 

 
Atamuuliza Mheshimiwa Waziri wa Nchi, Ofisi ya 
Rais (TAMISEMI):- Serikali ilikuwa na utaratibu 
wa kutoa posho ya kufundishia (Teaching 
Allowance) lakini kwa sasa imefutwa:- 

 
(a) Je, kwa nini Serikali iliifuta posho hiyo; 
 
(b) Je, Serikali ina mpango gani wa haraka wa 

kuirejesha posho hiyo; 
 
(c) Katika Jimbo la Mbagala Shule nyingi hazina 

nyumba za Walimu; mfano Shule ya Msingi 
Mbagala, Maji Matitu na Rangi Tatu; Je, ni lini 
Serikali itatatua kero hii kwa mkakati maalum 
kama ilivyoweka mkakati wa upatikanaji wa 
madawati. 

 
 
WIZARA YA UJENZI, UCHUKUZI NA MAWASILIANO: 

 
481.  MHESHIMIWA CONSTATINE JOHN KANYASU 

(GEITA MJINI): 

 
Atamuuliza Mheshimiwa Waziri wa Ujenzi, 
Uchukuzi na Mawasiliano:- Watanzania 
tuliaminishwa kwamba iwapo Tanzania 
ikiunganishwa na Mkongo wa mawasiliano wa 

Taifa tutaimarisha mawasiliano na kupunguza 
gharama za mawasiliano:- 
 
Je, taarifa hizo zilikuwa sahihi kwa kiwango gani. 

 
 

482.  MHESHIMIWA JASSON SAMSON RWEIKIZA 
(BUKOBA VIJIJINI): 

 
Atamuuliza Mheshimiwa Waziri wa Ujenzi, 
Uchukuzi na Mawasiliano:- Barabara ya kuanzia 
Kanazi Kata ya Kemondo kupitia Ibwera kwenda 
Katoro, Rubale na Izimbya ipo chini ya 
TANROADS, na ni muhimu kwa Wakazi wa 
Bukoba na kwa uchumi wa Taifa:- 
 
Je, ni lini barabara hiyo itajengwa kwa kiwango 
cha lami. 
 
 

483.  MHESHIMIWA LATHIFAH HASSAN  CHANDE   
(VITI MAALUM): 

 
Atamuuliza Mheshimiwa Waziri wa Ujenzi, 
Uchukuzi na Mawasiliano:- Serikali ilitenga jumla 
ya shilingi Bilioni 6.4 kwa mwaka 2012 mpaka 
mwaka 2015 kwa ajili ya ukarabati wa kawaida 
wa barabara ya Nangurukuru – Liwale yenye 
urefu wa kilometa 230 na barabara hii 

inawaunganisha Wananchi wa Liwale na Wilaya 
za Lindi na Mkoa wa Pwani na Dar es Salaam:- 
 
Je, Serikali iko tayari kutenga fedha kwa ajili ya 
ujenzi wa barabara hiyo kwa kiwango cha lami. 
 
 

WIZARA YA NISHATI: 
 

484.  MHESHIMIWA DKT. PUDENCIANA WILFRED 
KIKWEMBE (KAVUU): 

 
Atamuuliza Mheshimiwa Waziri wa Nishati:- 
Katika Bunge lililopita la 2010-2015 Serikali 
iliongelea kuhusu mpango wa kuwekeza umeme 
unaotumia chemchem ya maji ya moto 
yanayopatikana katika Kata ya Maji Moto:- 
 
(a) Je, mpango huo umefikia wapi; 
 
(b) Je, ni lini sasa Jimbo la Kavuu litapata 

Umeme kwa maendeleo ya Wananchi wa 
eneo hilo. 

485.  MHESHIMIWA SEIF KHAMISI GULAMALI 
(MANONGA): 

 
Atamuuliza Mheshimiwa Waziri wa Nishati: 
 

Je, ni lini utekelezaji wa usambazaji wa umeme 
katika Kata za Igoweko, Uswaya, Tambarale, 
Mwisi, Sungwizi, Mwamala, Ntobo, Ngulu, 
Mwashiku na Kitangiri utaanza. 

 
 
WIZARA YA HABARI, UTAMADUNI, SANAA NA 
MICHEZO: 

 
486.  MHESHIMIWA MUSSA RAMADHANI SIMA 

(SINGIDA MJINI): 

 

Atamuuliza Mheshimiwa Waziri wa Habari, 
Utamaduni, Sanaa na Michezo:- 
 

Je, ni vigezo vipi ambavyo Serikali imeviweka juu 
ya Kampuni zinazowekeza kwenye michezo 
nchini kuruhusiwa Ligi husika kubeba majina ya 
Kampuni hizo kama vile Vodacom Premier 
League badala ya Tanzania Premier League. 

III. HOJA ZA SERIKALI: 

 
WAZIRI WA FEDHA NA MIPANGO: 

 
Kwamba, Bunge likubali kujadili Hali ya Uchumi wa 
Taifa kwa Mwaka 2017 na Mpango wa Maendeleo wa 
Taifa kwa Mwaka wa Fedha 2018/2019. 
 
Kwamba, Bunge likubali kupitisha Mapendekezo ya 
Serikali kuhusu Makadirio ya Mapato na Matumizi kwa 
Mwaka wa Fedha 2018/2019. 
 
 

(Majadiliano yanaendelea) 
 
 
 
 

DODOMA                  S. KAGAIGAI 
25 JUNI, 2018                    KATIBU WA BUNGE 


